भारत सरकार

पर्यावरण, वन और जलवायु परिवर्तन मंत्रालय

राज्‍य सभा
तारांकित प्रश्‍न सं. *5  
17.07.2017 को उत्‍तर के लिए 
गाय को राष्‍ट्रीय पशु घोषित किया जाना 
*5. 
श्री राजकुमार धूत:


क्या पर्यावरण, वन और जलवायु परिवर्तन मंत्री यह बताने की कृपा करेंगे कि:

(क)
क्‍या यह सच है कि राजस्‍थान उच्‍च न्‍यायालय ने गाय को राष्‍ट्रीय पशु घोषित किये जाने की हाल ही में सलाह दी है;

(ख)
यदि हां, तो तत्संबंधी ब्यौरा क्या है; और
(ग)
सरकार का राजस्‍थान उच्‍च न्‍यायालय की सलाह पर क्‍या कार्रवाई करने का विचार है?
उत्‍तर 
पर्यावरण, वन और जलवायु परिवर्तन मंत्री 
(डॉ. हर्ष वर्धन)
(क), (ख) और (ग) : विवरण सदन के पटल पर रखा गया है।
*******

‘गाय को राष्‍ट्रीय पशु घोषित किए जाने’ के संबंध में दिनांक 17.07.2017 को उत्‍तर के लिए  श्री राजकुमार धूत द्वारा पूछे गए लोक सभा तारांकित प्रश्‍न सं. *5 के भाग (क), (ख) और (ग) के उत्‍तर में उल्लिखित विवरण। 
(क) और (ख)
जागो जनता सोसाइटी बनाम राजस्‍थान सरकार एवं अन्‍य के मामले में रिट याचिका (सिविल) सं. 15585/2010 में राजस्‍थान उच्‍च न्‍यायालय ने दिनांक 31.05.2017 के आदेश द्वारा गाय को राष्‍ट्रीय पशु घोषित करने की सलाह दी थी और राजस्‍थान सरकार को निदेश दिया था कि वह गायों के परिरक्षण और संरक्षण तथा गाय को राष्‍ट्रीय पशु घोषित करने के लिए कदम उठाए। पता चला है कि भारत सरकार इस मामले में प्रतिवादी नहीं थी। 
(ग)
संविधान के अनुच्‍छेद 246 (3) के अंतर्गत भारत संघ और राज्‍यों के बीच किए गए विधायी शक्तियों के विभाजन के अनुसार मवेशियों का परिरक्षण एक ऐसा मामला है जिस पर कानून बनाने का अधिकार केवल राज्‍यों के विधान मंडलों के पास होता है।
*******

